Ho tlatswa ha ITR12T
Pele o qala
O tla lokela hore o lekole hore na dintlha tsohle tseo re nang le tsona thrasteng ya hao di nepahetse kapa tjhe ho eFiling.

Pele o tlatsa ITR12T, netefatsa hore boikopanyi, aterese, dintlha tsa banka le tsa mohlanka wa setjhaba wa Thraste di nepahetse ka ho di nnetefatsa le ho di ntjhafatsa (ebang ho hlokeha) Foromong ya Ngodiso ya Ditokiso le Nnetefatso (RAV01) ho eFiling.
Keletso ya Bohlokwa: ITR12T e ka printuwa pele e nyehelwa, sena se o kgontsha ho lekola hore na lesedi leo o le tlatsitseng le nepahetse kapa tjhe. Ho fumana lesedi le leng, ka kopo sheba ditataiso tsa rona tsa jwale, Step by Step Guide to complete your Trust return via eFiling mmoho le Comprehensive Guide to the Income Tax return for Trusts. 
Ho tlatsa ITR12T, ho hlokeha tsena tse amehang tse latelang (ditokomane tsa tshehetso):
· Ditifikeiti tsohle mmoho le ditokomane tse mabapi le lekeno le dikgulo
· Diteitemente tsa ditjhelete le/kapa diakhaonto tsa taolo
· Bopaki ba tefo ya dikhrediti dife kapa dife tsa lekgetho
· Dintlha tsa thepa le dikoloto
· Dintlha tsa batho/baunamolemo bao lekeno, tjhelete le/kapa thepa di ileng tsa ba abelwa/fumana.
Disejule tsa tshehetso di hloka ho tlatswa le ho romelwa le ITR12T, ebang Thraste:
· E bile le seabo merafong kapa ditshebetsong tsa merafo ho latela tlhaloso ya karolo ya 1 ya Molao wa Lekgetho la Lekeno, e loleka ho tlatsa sejule ya Merafo ya GEN-001 – Mining Schedule
· E tshwere, le motho ya amahanngwang le Thraste (ya kang mounamolemo wa Thraste), bonnyane 10% ya ditokelo kapa ditokelo tsa ho vouta Khampaning efe kapa efe e Laolwang Matjhabeng (CFC), e lokela ho tlatsa:
· IT10A – Controlled Foreign Company pele ho 2012; kapa
· IT10B – Schedule Controlled Foreign Company ho tloha ka 2012 ho ya pele.
Ka kopo hlokomela: Ho tla ba le tshebetso ho eFiling e tlang ho o kgontsha ho hlomathisa disejule tsa tshehetso.

Keletso ya Bohlokwa: Tse amehang (ditokomane tsa tshehetso) tse sebediseditsweng ho tlatsa ITR12T, di tlameha ho bolokwa nako e kana ka dilemo tse hlano. 
 
ITR12T e ka romelwa feela:
· Ka tshebediso ya eFiling. Ebang o so ka o ingodisetsa eFiling latela mehato ya rona e bonolo. Sena se tla o dumella ho tlatsa le ho romela ITR12T onlaeneng tikolohong e sireletsehileng ka dinako tsohle.
· Lekaleng la SARS. Ebang o etela lekala la SARS bakeng sa thuso, o tla tlameha hore o tlatse dikgeo tse hlokehang pele o leba teng.

ITR12T e tlatswa neng, jwang?
Ho itshetlehilwe hodima hore o romela ITR12T jwang ho SARS, netefatsa hore o tseba letsatsi la makgaolakgang. Dikgutliso tsa lekgetho la lekeno di tlameha ho nyehelwa dinakong tsena tse latelang:
· moo e leng khampani, dikgweding tse 12 ho tloha ka letsatsi leo selemo sa ditjhelete se felang ka lona; kapa
· moo e leng batho ba bang kaofela (ho akareditswe le batho ka tlhaho, dithraste le batho ka molao jwalo ka ditheo, doboto kapa meifo):


· 1 Phupu 2022 ho isa ho la 24 Mphalane 2022
· Balefalekgetho ba faelang onlaeneng 
· Balefalekgetho ba sa kgoneng ho faela onlaeneng ba ka etsa sena ka ho etsa tlhophiso ya kopano lekaleng la SARS
· 1 Phupu 2022 ho isa ho la 23 Pherekgong 2023
· Balefalekgetho ba nakwana, ho akareditswe le Dithraste, ba ka faela ka eFiling kapa SARS MobiApp.

